
Løgtingsmál nr. XX/2010: Uppskot til løgtingslóg um at seta úr gildi løgtingslóg um eldrarøkt í Sandoynni

Uppskot

til

løgtingslóg um at seta úr gildi løgtingslóg um eldrarøkt í Sandoynni

Løgtingslóg nr. 111 frá 20. desember 2002 um eldrarøkt í Sandoynni, verður sett úr gildi 1. januar 2014.

Kap. 1. Almennar viðmerkingar

Hetta uppskot er ein liður í ætlanini um at leggja eldrarøktina til kommunurnar at umsita.

Eldrarøktin í Sandoynni er í dag skipað sambært reglunum í løgtingslógini um eldrarøkt í Sandoynni. Upprunaliga varð farið undir eina royndarskipan við samrakstri millum røktarheimsrakstur og heimarøkt í Sandoynni. Nú er talan um eina fasta skipan. 

Munurin á skipanini í Sandoynni og restini av landinum var og er tað partvíst enn, at í Sandoynni er bert ein leiðsla og ein upptøkunevnd (og tillutan av tænastum) fyri bæði røktarheimið, sambýlini og heimarøktina. Í hinum økjunum er ein leiðsla og ein upptøkunevnd fyri hvørt ellis- og røktarheim, onnur leiðsla og upptøkunevnd fyri sambýlini, og fyri tillutan av tænastum frá heimarøktini. Harumframt er skipanin í Sandoynni serstøk, tí búfólkini á ellisheiminum varðveita sína pensjón, og rinda ístaðin fyri uppihaldið. Skipanin verður annars rikin sum ein landsstovnur, og fyriskipað undir Nærverkinum.

Eftirsum hesin samlaði lógarpakkin førir við sær, at eldrarøktin verður løgd til kommunurnar at umsita, m.a. við støði í eini rammulóg, er ikki longur neyðugt við serstakari lóg fyri Sandoynna. 

Í dag hevur landið nýtslurættin yvir ellis- og røktarheiminum í Sandoynni, og kommunan eigur bygningin. Við at leggja eldrarøktina út til kommunurnar, skal avtala gerast millum partarnar um, at kommunan eisini fær brúksrættin. 
Kap. 2. Avleiðingar av uppskotinum

Uppskotið hevur við sær, at eldrarøkt í Sandoynni verður veitt eftir somu reglum, sum aðrastaðni í landinum. Pensjónistarnir í oynni hava síðani 1997 havt rætt til fulla pensjón, hóast teir hava verið á røktarheimi. Í sambandi við, at eldrarøktin gerst kommunalt málsøki, verða reglurnar um niðursetta pensjón til tey, ið búgva á stovni tiknar av, og eldrarøktin verður skipað eftir sama leisti í øllum landinum, tí er ikki neyðugt frameftir at hava serligar ásetingar fyri Sandoynna.

Víst verður annars til samlaða lógarpakkan, sum hetta uppskotið er partur av. 

Fíggjarligar avleiðingar fyri land og kommunur

Víst verður til samlaða lógarpakkan, her undir serliga uppskot til løgtingslóg um broyting í lóg um almenna forsorg og uppskotið til fígging av eldrarøktini, í sambandi við at økið skal leggjast til kommunurnar at umsita 1. januar 2014. 

Umsitingarligar avleiðingar fyri land og kommunur

Uppskotið hevur við sær, at eldrarøktin í Sandoynni verður skipað eftir somu reglum sum aðrastaðni í landinum. 

Avleiðingar fyri vinnuna

Uppskotið hevur ongar avleiðingar fyri vinnuna. 

Avleiðingar fyri umhvørvið

Uppskotið hevur ongar avleiðingar fyri umhvørvið.

Avleiðingar fyri serstøk øki í landinum

Uppskotið hevur ongar avleiðingar fyri Sandoynna. Uppskotið hevur heldur ikki avleiðingar fyri røktarheimsbúfólkini í Sandoynni, tí reglurnar verða tær somu fyri alt landið, sum tær hava verið fyri Sandoynna síðani 1997.

Sosialar avleiðingar fyri ávísar samfelagsbólkar ella felagsskapir

Uppskotið hevur ikki avleiðingar fyri ávísar samfelagsbólkar ella felagsskapir.

Avleiðingar fyri millumtjóða sáttmálar

Uppskotið hevur ikki umsitingarligar avleiðingar fyri millumtjóða sáttmálar.

Talva: Yvirlit yvir avleiðingar
	 
	Fyri landið/

landsmyndug-leikar
	Fyri kommunalar myndugleikar
	Fyri pláss/øki í landinum
	Fyri ávísar samfelagsbólkar/ felagsskapir
	Fyri vinnuna

	Fíggjarligar/ búskaparligar avleiðingar
	Ja
	Ja
	Nei
	Nei
	Nei

	Umsitingarligar avleiðingar
	Ja
	Ja
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar avleiðingar 
	
	
	
	Nei
	


Kap. 3. Serligar viðmerkingar

Ongar viðmerkingar.

Almannamálaráðið, 30. juni 2011

